
Ch’ooj sajbe’entsil ma’ jach sajbe’eni’

K’a’ana’an a wojéeltik tu’ux yaan le chak 
ik’alo’ yéetel tu’ux ken u jach beet loob.

¡K’a’abéet a wilik ba’ax ken a beet 
yo’olal a kanáantikaba!

K’a’ajak tech a wilik u yantal tech 
ts’a’aka’an ja’, ba’alo’ob utia’al 
jaantbil ma’ séeb u k’astali’ yéetel 
u nu’ukulil a líik’esik ts’aako’ob kun 
k’a’abéetchajal tech ma’ xaan  ti’ 
waba’axi’.

Ya’ax sajbe’entsil óoli’ chan sajbe’en

K’a’ana’an u yojéelta’al bix u bin u nojochtal le chak ik’alo’.

Wa ma’ jach ma’alob a wotoch wa kajakbalech tu’ux ka 
tukultik séeb je’el u yúuchul tech loobe’, je’el 

bix ti’ kúuchilo’ob tu’ux yaan wits naats’, tu 
jáal áalkab ja’ob, lu’um táax wa tu jáal 

k’áa’nabe’, k’a’abéet a bin ti’ jump’éel 
kúuchil tu’ux je’el u páajtal a ta’akikabae’.

Ch’enxikint ba’ax ku ya’ala’al ti’ radio 
yo’olal le chak ik’alo’, il a wil bix yanil 
u jo’olnajil a wotoch, u kisnebilo’ob 
yéetel u pak’ilo’ob.

Kaxant jump’éel nu’ukul utia’al a sáasilkuntik 
a beel yéetel ta’ak ma’alob ju’uno’ob ku 

k’a’abéetchajal chéen ti’ teech.

Wa jchuk kayeche’ ma’ a bin chuk kay k’áa’nab.

K’aank’an sajbe’entsil nonoj sajbe’en

Jach ch’enxikint ba’ax ku ts’a’abal ojéeltbil tumen Protección Civil.

K’a’ana’an a wojéeltik tu’ux yaan jump’éel kúuchil naats’ ti’ a 
wotoch utia’al a ta’akikaba ts’e’ets’ek k’iino’ob.
Máaxo’ob kajakbalo’ob ti’ kúuchilo’ob tu’ux ken u seen beet 
loob le chak ik’alo’ k’a’abéet ka jóok’oko’ob tu séeblakili’.

Wa ma’alob tu’ux yaan a wotoche’, il a wil a k’alik jach ma’alob 
u joolnajilo’ob beyxan u kisnebilo’ob. Wa yaan ba’alo’ob 
sáask’ale’en ti’ u kisnebile’ il a wil a tak’ik yéetel waba’ar 
bey ju’un wa nook’ ku táak’ale’ wa yéetel che’ob, wa yaan 
waba’axo’ob úuchak u pu’ulul tu’ux a ts’aamaje’ il a wil a ts’aik ti’ 
jump’éel kúuchil tu’ux ma’ úuchak u pu’ulul tumen le iik’o’.

Wa le jkanan kaajo’ob ku 
ya’aliko’ob tech ka jóok’okech 
ta wotocho’ ma’ a ch’a’ik 
sajakil a jóok’ol.

Wa kajakbalech tu’ux ken 
u jach beet loob le chak 
ik’alo’ xeen tu séeblakil ti’ 
jump’éel kúuchil tu’ux ken 
a kanáantaba ts’e’ets’ek 
k’iino’ob ka’alikil u máan 
le sajbe’entsilo’. Ma’ u 
tu’ubul tech a tupik tuláakal 
sáasilo’ob ta wotoch beyxan a 
k’alik u beel ja’ yéetel gas. Bis ta wéetel jach chéen le ju’uno’ob 
seen k’a’abéet chéen ti’ techo’.

P’áaten te’ kúuchil tak kéen a’ala’ak tech ts’o’ok u máan le 
sajbe’entsilo’.

Chak k’aank’an sajbe’entsil jach nojoch 
sajbe’en

K’a’abéet a jóok’ole’ex tu’ux yaan kúuchilo’ob wa najo’ob ma’ 
jach ma’alob utia’al a kanáantik a kuxtale’exi’.

U’uy a wu’uye’ex ba’ax ku ts’a’abal ojéeltbil tumen Protección 
Civil yéetel le xóoxot’ tsikbalo’ob ken u ya’alo’.

K’a’ana’an a p’atik a 
báaxale’ex, a bine’ex 
k’áa’nab yéetel tu jáal ja’.
Ma’ unaj a jóok’ol ka 
xi’ikech ichil k’áa’nabi’.

K’a’abéet a p’áatal ta 
wotoch wa te’ kúuchilo’ob 
tu’ux ku kanáanta’al máako’.

Chak sajbe’entsil jach táaj nojoch sajbe’en

Ma’ a luk’ul te’ kúuchil tu’ux 
ka kanáantikabao’ wa ta 
wotoch. Ma’ a p’atik chéen 
tu juun mejen paalalo’ob, 
k’oja’ano’ob wa nukuch 
máako’ob, beete’ex ba’ax 
ku ts’a’abal ojéeltbil ti’ radio.
      
Ts’atáante’ex ba’ax ku ya’ala’al 
tumen Protección Civil ta kaajal.

Ba’ax unaj a beetik Ba’ax unaj a beetik kéen 
jo’op’ok u náachtal le chak ik’alo’

Kéen ts’o’okok u máan le chak ik’alo’ yanak tech jets’ 
óolal yéetel beet tuláakal ba’ax ken u ya’al Protección 
Civil ta kaajal.

Wa yaan máax ucha’an loob ti’e’ unaj a wa’alik tu 
séeblakil. T’aanen ti’ teléfono chéen utia’al a wa’alik 
ba’ax jach k’a’abéet ka ojéelta’ak séeba’an yéetel 
ma’ a tsikbaltik wa a ts’atáantik ba’alo’ob ku 
tsikbalta’al wa ma’ jach jaaji’. K’a’ajak tech a 
tupik u sáasil a wotoch yéetel a k’alik u beel ja’ 
yéetel gas. Il a wil wa tikintak le nu’ukulo’ob 
ku meyaj yéetel electricidad ma’ili’ a beet u 
meyajo’obe’.

Il a wil ma’ k’aschaja’an  ba’ax ka jaantiki’ 
yéetel le ba’ax ka wuk’iko’, ma’ xan a 
puliko’ob chéen beyo’.

Náachkuntaba ti’ najo’ob, che’ob, u posteil 
sáasil wa uláak’ ba’alo’ob úuchak u lúubul 
ta wóok’ol. U’uy a wu’uy mantats’ ba’ax ku 
yúuchul.

Wa kajakbalech yóok’ol múulo’obe’ kanáantaba ti’ le 
kúuchilo’ob ku jutchajalo’ob yaan k’iino’.

Le u xookil telefono’oba’ je’el u 
anáantiko’ob a kuxtale’

Campeche

Centro Estatal ti’ Emergencias ti’ 
Campeche.
12 u bejil, 126 u xookil, 
Chúumuk kaaj
Tel.: 8-16-04-96 01-800-7188473
Correo Electrónico:
cenecam@cenecam.gob.mx

Jtup k’áak’o’ob 
81-6-49-78

U Cruz Rojail a kaajal 065

Jkanan kaajo’ob 81-1-91-10

Quintana Roo

Protección Civil ti’ u lu’umil 
Quintana Roo 
Calle retorno 4 No. 423, Esq. 
Presa Requena, Col. Campestre, 
Chetumal, Quintana Roo 
Tel. Fax. 83- 2-12-74, 83-3-08-28
triton@proteccióncivil-qroo.gob.mx
www.ssp.qroo.gob.mx/ProtCivil.php
Tels. 83 2- 12 – 74, 83 3- 08 – 28

Seguridad Pública ti’ u lu’umil 
Quintana Roo
Tel. 83 2- 09 – 04

U jtup k’áak’ilo’ob u noj kaajil 
Chetumal
Tel. 83 2- 15 – 78

U Cruz Rojail u noj kaajil Chetumal
Tel. 83 2- 12 – 74

DIF yaan ti’ u lu’umil Quintana Roo
Tel. 83 2- 13 – 69, 83 2- 12 – 74

Yucatán

U Unidadil  ti’ Protección Civil 
yaan tu noj kaajil Jo’
62 u bejil, 445 u xookil ichil 51 
yéetel 53. Chúumuk kaaj

Centro Estatal ti’ 
Comunicaciones ti’ u Dirección 
General ti’ Protección Civil 
(Cenacom) / Segob
01 800 004 1300 
(U t’aan máak náachil xma’ bo’olil)

Jtup k’áak’o’ob
Tel. 924-92-42 983-05-55

U Cruz Rojail
Tel. 924-98-13 065

¡Protección civile’ to’on 
tuláakalo’on!

Kúuchilo’ob ti’ internet tu’ux je’el 
u páajtal u yila’al ba’ax ku taal 
u k’iine’:

Centro Estatal ti’ Emergencias ti’ 
Campeche.
www.cenecam.gob.mx

http://www.yucatan.gob.mx/
procivy
procivy@yucatan.gob.mx

Centro Nacional ti’ Prevención 
ti’ Desastres
www.cenapred.unam.mx

Comisión Nacional ti’ Agua
www.cna.gob.mx

Servicio Meteorológico Nacional
www.cna.gob.mx/SMN.html

Ti’ u k’iinil chak ik’alo’ob, cháako’ob yéetel u búulul kaaje’ 
úuchak u yantal yaj óolal ti’ a kuxtal.
 
“Yo’olal a kanáantikabae’ u’uy a wu’uy ba’ax ku ya’ala’al ti’ 
radio.”

Sistema Estatal ti’ Protección Civile’, yaan u ts’aik a wojéelt ti’ u 
jejeláasil u nu’ukulilo’ob t’aan ba’ax ku yúuchul.




